
Deustuko Unibertsitateko Fakultate, Errektoreordetza, Arlo Funtzional eta Zerbitzu
guztietarako pertsonen politika Deusto 2026 Plan Estrategikoaren ildoetan dago oinarrituta.
lldo horiek helburuak lortzera daude bideratuta, prozesu guztietan etengabeko hobekuntzako

dinamikari jarraituz.

Aipatutako planak jasotzen duen unibertsitate-proposamena ‘Mundu berri baten alde
elkarlanean” leloan laburbiltzen da, gure nahia/ikuspegia aitortzen duen funtsezko ideia bat
duelarik: “Pertsonak ardatz dituen unibertsitatea”. Bikaintasun akademikoa unibertsitate
ororen jomuga bada, Deustuko Unibertsitatearen kasuan bikaintasun horrek justifikazio
bakarra du: pertsonei zerbitzu ematea eta unibertsitatearen jarduera guztia besteentzako

pertsonak sortzera bideratzea.

Horrela, sinesten dugu pertsonek duten gaitasunean, banaka eta taldeka, ingurua
eraldatzeko. Gaitasun hori balioetan, trebetasunetan, jarreretan eta ohituretan dago
bermatuta eta unibertsitateko elkarteko kide guztiak konprometitzen ditu eta denei dagokie,
gure misioarekin lerrokaturik. Arreta berezia jarri nahi dugu pertsonek elkarrekin lankidetzan
oinarrituta lan egiteko duten gaitasunean, elkarrizketatik eta osagarritasunetik abiatuta

lankidetza-sareak ehuntzeko duten gaitasunean, hain zuzen.

Helburu horiekin bat, Unibertsitateak konpromiso hauek ezartzen ditu:

e Lanbidean garatzeko politikak - Deustuko Unibertsitateko langileei arreta ematea eta
Unibertsitatearen politiketan inplikatzea lehentasuna da gurea bezalako
erakundearentzat. lldo horretatik, pertsonen garapen profesionala errazteko eta
sustatzeko hainbat ekintza garatzea aurreikusten da, kontziliazioko neurri berrien bidez

eta elkarrizketa eta bidelaguntza prozesuen bidez.

e Unibertsitateko elkartearen parte hartzea bultzatzea - Unibertsitateko elkartearen
parte-hartzea areagotu eta hobetu nahi dugu, organo berriak diseinatuz unitate
txikietan, fakultateetan eta Unibertsitate osoan, eta bide egokiak aurreikusiz

akademikoek eta teknikariek zeharka eta modu inklusiboan parte hartzeko.

e Unibertsitateko elkartearen aniztasunaren kudeaketa inklusiboa - Unibertsitatea
gizartearen hainbat ikuspegiren arteko elkarrizketarako eta eztabaidarako gunea da,
eta ikuspegi horiek unibertsitateko elkartean bertan egon behar dute ordezkatuta.
Hizkuntza, erlijio, kultura, ideologia edo jatorri aniztasunak eta aniztasun funtzionalak

presente eta bizirik egon behar dute unibertsitateko jardueretan.

Gaur egun Unibertsitateko elkartean dagoen aniztasuna areagotzeko irizpideak eta

prozesuak ezarriko ditugu.

e Jesusen Lagundiaren unibertsitate gisa duen identitatea sendotzea - Deustuko
Unibertsitateak jesuiten unibertsitate gisa aurkezten du bere burua gizartearen
aurrean, eta izaera horren berezko ezaugarriak eta ebanjelizazioaren aldeko
apustuak nabarmendu nahi ditu, bai eguneroko jardunean, bai bere unibertsitateko
elkarteko pertsonekiko loturan. Horretarako, gehiago hedatu nahi dugu barne-

prestakuntza unibertsitateko elkarte osoan.

Unibertsitateko Elkarteko Errektoreordetzak prozesuaren buru izateko eta kalitate-politika
hori gauzatzeko eta eskura dauden baliabideak eraginkortasunez kudeatzeko enkargua jaso
du.

“Espainiako Jesusen Lagundiaren Jokabide Kodearekin” lerrokatuta egiten du eta kode

horrekin bat egiten du, baita “lkertzailearen Europako Gutunarekin eta I|kertzaileak

Kontratatzeko Jokabide Kodearekin” ere. Zehazki, konpromisoa hartzen du aukera

berdintasuna eta diskriminaziorik eza (sexuagatik, adinagatik, desgaitasunagatik, etniagatik
edo erlijioagatik) bermatzeko bere prozesuetan, bai eta tratu duina eta pertsonekiko
errespetuzkoa izateko, laneko segurtasuna eta osasuna bermatzeko eta langileen lan eta

ordainsarien baldintzak errespetatzeko ere.

Horregatik, unibertsitateko elkarte osoaren zerbitzura jartzearekin batera, Deustuko
Unibertsitateko pertsonen artean modu zuzen, profesional eta arduratsuan lan egitea
sustatzen du, helburuak eta konpromisoak lortzeko, Deustuko Unibertsitatearen berezko

misioa gogoan hartuta.

